
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১০]
কুরু পাণ্ডব
১৬৯


কাঞ্চনময় কবচ, সুবর্ণপুঙ্খ শর, কিঙ্কিণী-জাল-জড়িত ভগ্ন রথ, পাণ্ডুবর্ণ ধ্বজ এবং ছিন্নবিচ্ছিন্ন হস্তী-অশ্ব-নর-কলেবরে আচ্ছাদিত হইয়া রণস্থল অতিশয় অদ্ভুত রূপ ধারণ করিল।

 অনন্তর সূর্য্যাস্তের পর ঘোর অন্ধকার সমুপস্থিত হইলে, হতাবশিষ্ট কৌরবসৈন্য শ্রান্তদেহে ও ভগ্নোৎসাহে শিবিরাভিমুখে প্রস্থান করিল। পাণ্ডবগণও বিজয়ােৎফুল্ল-চিত্তে সৈন্য অবহার করিলেন।

 অনন্তর প্রভাত হইলে মহাবীর শান্তনু-নন্দন সমভিব্যাহারে যুদ্ধার্থে বহির্গত হইয়া ব্যূহ নির্ম্মাণ করিয়া তাহার মুখে স্বয়ং অবস্থান করিলেন এবং যুধিষ্ঠিরের বল প্রতিব্যূহিত হইলে তিনি জীবিতাশা পরিহারপূর্ব্বক প্রজ্জ্বলিত দাবানলের ন্যায় শত্রুবলকে দগ্ধ করিতে আরম্ভ করিলে সুতীক্ষ্ণ শস্ত্রসমূহে পাণ্ডবসেনা সমাচ্ছন্ন হইল এবং পাণ্ডবপক্ষের রথ গজ ও অশ্বসকল আরোহিবিহীন হইতে লাগিল।

 ক্রমে বজ্র-নির্ঘোষ তুল্য তাঁহার জ্যা-তল-ধ্বনি পাণ্ডবযোদ্ধৃগণের নিতান্ত ভীতিজনক হইয়া উঠিল এবং যখন সােমক সৈন্যদল নিঃশেষে নিহতপ্রায় হইল, তখন মহারথগণ ভীষ্মবাণে গাঢ় বিদ্ধ হইয়া পলায়ন করিতে আরম্ভ করিলে, কেহই তাহাদিগকে প্রতিনিবৃত্ত করিতে সমর্থ হইল না।

 তাঁহারা এইরূপ ভয়বিহ্বল হইয়াছিলেন যে কোন দুইজনকে আর একত্র দেখা যাইতেছিল না এবং চতুর্দ্দিক হইতে কেবল আর্ত্তনাদ সমুত্থিত হইতে লাগিল। তখন বাসুদেব সৈন্যগণের তদবস্থা দেখিয়া এবং অর্জ্জুনকে পিতামহের দেহে

		 এই পাতা শেষ সম্পাদিত হয়েছে ১৫:৪৪টার সময়, ১৮ মে ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

